
Hampaflokkin. Men høvuðs­
vallyftið hjá flokkinum er 
ikki hansara hjartamál sum 

so.
– Við at fara upp í hampa­

flokkin, fái eg heilt óbeinleið­

is hjálpt teimum allan vegin 
á mál. Men hamp hevur ikki 
mín áhuga fram um onnur 

ting. Tað er meira prinsippið, 
sigur Johan Dalsgaard.

5Mentanarblaðið hjá Miðlahúsinum

– Nei, als ikki. 
Vit hava bara verið 
tveir óbundnir 
eygleiðarar, sum 
hava fylgt teim 
somu fólkunum 
tætt um somu 
tíð. Men vit hava 

hvør sítt fokus, haldi eg, uttan at vita heilt, hvat 
verkætlanin hjá Ingun leggur mestan dent á, so vit 
hava arbeitt heilt hvør sær. Tó sæst Ingun á onkrari 
mynd í bókini hjá mær. Tað var næstan ógjørligt at 
sleppa undan. Tað vóru løtur, har Rakul og Johan væl 
skiljandi tyktust so inniliga troytt av at hava okkum 
rennandi, og tað sæst uttan iva á onkrari mynd eisini.

Hart at vera eitt ótillagað menniskja
Bleiv bókin so, sum tú vildi hava hana?

– Ja, eg má siga, at eg eri sera væl nøgdur við 
úrslitið. Eg havi hoyrt fólk siga, at tey halda, at tað er 
ein poetisk bók, og tað gleðir meg. Eg kann illa biðja um 
annað.

 Hvat hevur tú so fingið burturúr sjálvur, meira 
persónligt?

– Tá tú fylgir fólki so tætt, so kanst tú ikki halda 
teg heilt neutralan, hóast tú roynir. Tað eri eg 
persónliga, sum síggi alt gjøgnum linsuna. Eg havi valt, 
hvørjar myndir eg vildi taka fram. So tað er sjálvandi 
mín persónliga eygleiðing og mínar persónligu 
viðmerkingar og sjónarmið, sum koma til sjóndar í 
myndunum.

– Tað, sum eg sá, var, hvussu ringt tað er at vera 

menniskja. Serliga fyri tey, sum eru øðrvísi, og sum 
ikki passa inn í fýrakantaðu kassarnar í samfelagnum. 
Vit eru nøkur, sum finna okkum í tí og bara liva okkara 
lív í hesum kassum, men tað er sera ringt fyri tey, sum 
ikki duga tað.

Ber til at siga, at myndabókin hjá tær snýr seg um 
tað ótillagaða menniskjað?

– Fínur spurningur, sigur Edvard og smílist 
hugsunarsamur. – Tað kanst tú gott siga. Við hesi 
bókini vóni eg at fáa fólk at seta spurning við, um tað 
er gott ella ikki gott at tillaga seg. Sjálvur haldi eg, at 
vit hava brúk fyri slíkum "outside'arum" sum Johan 
og Rakul. Um tey ikki gjørdu tað, tey gjørdu... um tey 
ikki høvdu dirvið og dreivið til at stríðast fyri tí, sum 
tey trúgva uppá, so vóru vit "på skideren", haldi eg. 
Vit eru noydd at hava slíkar fyrimyndir, sum ikki bara 
góðtaka, hvussu myndugleikarnir ella vinnan vanliga 
virkar, men sum vilja gera okkurt øðrvísi. Tað eru 
sovorðin fólk, sum flyta nakað her í samfelagnum, og 
sum fáa okkum onnur at hugsa.

– Men eg mátti eisini koma til niðurstøðuna, at tað 
avgjørt ikki er lætt at fella uttanfyri samfelagið eins 
og Johan og Rakul. Hóast nógv tóku undir við teimum 
– eisini millum høgtstandandi fólk, polittikkarar o.o. – 
so svíkja tey flestu, tá á stendur. Eingin torir at gera 
nakað veruligt við tað, sum forðar fólki í at náa sínum 
dreymum. Eingin broytir mannagongdirnar. Tí eru tey, 
sum vilja berjast við autoritetarnar, sera einsamøll. Og 
tí endaði henda søgan eisini sum ein syrgisøga. 

– Og tó... Tá ein hurð letist aftur, letur ein onnur seg 
upp. Menniskjuni yvirliva kortini og finna sær nýggjar 
leiðir. Júst hesi orðini: "Nýggjar leiðir" endi eg bókina 
við, har man sær eina mynd av skeltinum á smáttuni 
í Havn, har sum Johan og Rakul búgva nú, til tey flyta 
av landinum. Á skeltinum stendur: "Johan Dalsgaard, 
Vegurin Langi 1" – og soleiðis er. Vegurin fyri framman 
hjá Dalsgaard-hjúnunum at náa dreyminum er uttan 
iva langur enn. Men hvør veit? Kanska eydnast tað.

JÓHAN Í KOLLAFIRÐI

Á komandi løg­
tingsvalið fer 
hann helst upp 
um 1000 at­
kvøður

Eirikur Lindenskov

At tað er trupult hjá 
nýggjum flokkum, sum 
stilla upp til løgtingsval, 
at verða valdur, hevur 
mangur sannað.

Ein teirra er júst Johan 
í Kollafirði, sum stillaði 
upp við hinum Stuttliga 
Flokkinum í 2004. 

Flokkurin stillaði upp 
í øllum valdømum uttan 
í Sandoyar valdømi. Kring 
alt landið fekk flokkurin 
747 atkvøður, sum svarar 
til 2,4 prosent. 

Fyri at vera valdur, 
skuldi ein flokkur tá 
hava 1/27 part av øllum 
atkvøðunum fyri at fáa 
lut í einum av teimum 
fimm eykamandatunum, 
sum tá vóru – ella klára 
at vinna ein av teimum 27 
umdømisvaldu tingsessu­
num, sum tá vóru býttir á 
tey sjey valdømini.

Var skipanin við einum 
valdømi galdandi tá, so 
skuldi flokkurin hjá Johan 
í Kollafirði bert havt 214 
fleiri atkvøður, so hevði 
Johan í Kollafirði verið 
valdur.

Persónliga fekk hann 
nógvar atkvøður. Hann 
gjørdist nummar 17 í øll­
um landinum við 380 at­
køvðum. Tað sama sum 
John Johannesen úr 
Javnaðarflokkinum og 
eina atkvøðu færri enn 
Edmund Joensen úr Sam­
bandsflokkinum.

Í Suðurstreymoyar 
valdømi, har Johan í Koll­
afirði stillaði upp í 2004, 
gjørdist hann nummar 
10 á toppskoraralistanum 
saman við John Johanne­
sen.

Ta ferðina vóru 14 fólk 
vald á ting við færri per­
sónligum atkvøðum enn 
Johan í Kollafirði.

Skal Hampaflokkurin, 
sum Johan í Kollafirði 
stillar upp fyri, fáa 
fólk valt á ting, so skal 
flokkurin fáa 1/33 part av 
atkvøðunum, svarandi til 
3,03 prosent. 

Brúka vit atkvøðutølini 
frá seinasta vali, so svarar 
tað til 982 atkvøður – ella 
235 atkvøður fleiri, enn 
Stuttligi flokkurin hjá 
Johan í Kollafirði fekk í 
2004.

Fólkavøksturin frá 
1. september 2015 til 1. 
november 2018 hevur 
verið 4,6 prosent. Leggja 
vit sama prosenttal aftur 
at tølunum av veljarum 
– og at valluttøkan verð­
ur á leið tann sama, sum 
seinast, so fer ein ting­
sessur hesaferð at kosta 
1.027 atkvøður.

Í øllum øðrum málum fer 
flokkurin at taka støðu frá 
máli til mál.

Eru næstan 
komin á mál
Tað er Áhugafelagið sum 
kallar seg »Framtakið fyri 
rættinum at velja kannabis«, 
sum tekur stig til at stovna 
flokkin, og Hallur Hjalgríms­
son Djurhuus í Framtak­
inum, sigur, at nú eru tey 
næstan komin á mál við at 
fáa tað neyðuga talið á und­
irskriftum.

 Fyri at kunna stilla upp 
til løgtingsval, skulu tey hava 
800 undirskriftir frá veljar­
um, sum taka undir við, at 
tey stilla upp.

Og nú er greitt, at tey 
mangla bara einar hundrað 
undirskriftir og stigtakarin 
ivast ikki í, at tað fer eisini 
at eydnast at fáa tær, sum 
mangla í, so at tey kunnu 
stilla upp.

Annars sigur hann, at enn 
hava tey ikki verið í Sandoy 
og Vágum, og tey umhugsa 
eisini at fara hagar at fáa 

undirskriftir. 
 –  Tey, sum skriva undir, 

vátta einans, at vit skulu 
fáa rætt til at stilla upp. Tey 
skriva sostatt ikki undir upp 
á, at tey eisini skulu velja 
okkum, leggur hann afturat. 

Væntar at fáa tvey 
umboð á Ting
Hallur Hjalgrímsson er rætt­
iliga bjartskygdur, tí hann 

heldur, at tað er ikki heilt 
veruleikafjart, at tey fara 
at fáa tvey umboð á ting, tí 
hann veit, at hjá rættiliga 
nógvum fólkum, at tað er 
eitt hjartamál, at kannabis 
skal vera lógligt í Føroyum.

Sjálvur ætlar Hallur Hjal­
grímsson Djurhuus sær at 
stilla upp fyri nýggja flokkin, 

og nógv bendir á, at eitt ann­
að valevni verður Arnfinn á 
Birtuni, sum í nógv ár hevur 
verið heitur talsmaður fyri 
at gera hassj lógligt í Føroy­
um.

Og sum vit skriva aðra­
staðni í blaðnum í dag, er 
støða eisini tikin til, at Johan 
í Kollafirði eisini fer at stilla 
upp fyri flokkin. 

Men stigtakarin leggur 
dent á, at tá ið tey tosa um 
at kannabis skal vera lógligt, 
hugsa tey fyrst og fremst um, 
at tað skal vera lógligt hjá 
sjúklingum at fáa kannabis 
til medisinska nýtslu, sigur 
hann.

– Tað ber ikki til í nóg góð­
an mun í dag, og tað hevur 
avgerandi týdning, at eisini 
vit fáa umboð á Føroya Løg­
tingi, so at vit fáa sett kann­
abis á politisku dagsskránna 
á jøvnum føti við fiskivinnu, 
samferðslu, og øll onnur mál, 
sigur stigtakarin til nýggja 
flokkin.

Hann staðfestir kortini, 
at hóast tey fyrst og fremst 
hugsa um at gera tað lóg­

ligt at at fáa kannabis til 
medisinska nýtslu, er tað – í 
longdini – eisini endamálið at 
virka fyri, at kannabis verð­
ur lógligt, sum so.

– Men tað skal vera undir 
eftirliti. Vit halda framvegis 
ikki, at tað skal vera loyvt at 
selja hassj á hvørjum geilar­
horni, men vit halda, at fólk 
skulu skulu sleppa at hava 
sínar egnu kannabis-plantur 
til egið brúk, sigur hann.

Hann heldur eisini, at 
sum frálíður eigur kannabis 
eisini at verða at fáa í úrvald­
um handlum, kanska á apo­
tekinum og í Rúsuni.

Føroyingar skulu sleppa at taka støðu til frítt hassj

STILLI UPP EFTIRSUM 
EG ERI HEIMA

Nú ivist eg 
ikki í, at 
tað fer at 
eydnast

Ein tingsessur 
kostar 1.027 
atkvøður

Stillar tú upp, so sleppur tú til háborðs. Uttast til høgru 
situr Johan í Kollafirði í sjónvarpskjakinum beint fyri 
løgtingsvalið í 2004 saman við Anfinn Kallsberg, Lisbeth 
Petersen, Jóannes Eidesgaard, Sámal Petur í Grund, 
Høgna Hoydal og Jenis av Rana

Valkvøldið í Norðurlanda­
húsinum 20. januar í 2004

JOHAN Í KOLLAFIRÐI 
STILLAR UPP FYRI 

Tað er ikki tí, at Johan í Kollafirði hevur serliga áhuga í hampi, at hann stillar upp fyri Hampaflokkin. – Men eg fái hjálpt 
teimum á mál, sigur hann


